
Sum løgmaður er Kaj Leo 
Johannesen eisini ráðharri 
fyri fjølmiðlarnar. Tá hann 
soleiðis varðar av teimum, 
átti hann at gjørt sítt til 
at stimbrað teir og givið 
teimum bestu umstøður at 
virka, sum tað sømir seg ein­
um framkomnum demokrat­
iskum samfelag.

Fríggjamorgunin klokkan 
7:43 skrivar løgmaður soleiðis 
á Facebook við síni iPhone:

»Góðan morgun Tað er ikki 
hissini javnaðarblaðið Sosi­

alurin er eftir løgmanni um 
alt millum himmal og jørð. 
Persónlig jagstran síðan løg­
tingsvalið er dagligdagur hjá 
blaðstjóranum«

Tað er harmuligt, at løg­
maður ikki tolir at verða við­
gjørdur kritiskt. Hann hevur 
vitað í eina tíð, at Sosialurin 
fór at kunngera, at løgmaður 
hevur sagt ósatt um fíggj­
arligu viðurskiftini í sínum 
partafeløgum. Men heldur 
enn at skíra Sosialin fyri at 
renna ørindi fyri Javnaðar­

flokkin, so átti hann at lagt 
skjølini á borðið, sum prógva, 
at hansara feløg hava svarað 
hvørjum sítt, sum hann hev­
ur sagt, ella viðgingið at hann 
hevur logið.

Av tí at løgmaður hevur 
sagt ósatt um síni fíggjarligu 
viðurskifti eigur almenn­
ingurin at fáa fult innlit í, 
hvussu stór tap feløgini hjá 
løgmanni hava pádrigið øðr­
um – ikki minst landskassa­
num, sum løgmaður nú varð­
ar av.

Ymiskt er, sum bendir á, at ætlanin 
er at heystið skal brúkast til eitt 
lítiðsigandi politiskt kegl um rætt­
indi hjá samkyndum og um eitt 
meiningsleyst kjak um, at kvinnur, 
sum ætla at taka fosturtøku, skulu 
setast framman fyri eitt panel av 
»serkønum«, ið eru í móti fríari fost­
urtøku, sum hevur til endamáls at 
frelsa kvinnur frá tankanum um 
fosturtøku.

Lat okkum sláa tað fast beinan­
vegin, at sjálvandi eiga samkynd 
síni rættindi at liva saman sum 
hjún, ynskja tey tað. Tað er ikki eitt 
mál, sum samfelagið skal blanda seg 
í. Um tey skulu vígast í kirkju ella 
ikki, tað er eitt mál fyri kirkjuna.

Viðvíkjandi fosturtøku, so er tað 

ikki eitt mál, um vit eru fyri fostur­
tøku ella ikki. Men spurningurin er, 
um vit skulu loyva fríari fosturtøku. 
Tað merkir, at vit lata tað upp til ta 
einstøku kvinnuna at gera av, um 
hon skal taka fosturtøku ella ikki 
– sjálvandi eftir teimum treytum, 
sum eru í galdandi lógum og lækna­
vísindi – og ikki minst ráðgeving.

Tað óhuganliga er, um politikarar 
og fjølmiðlar lata seg tøla av hesum 
meiningsleysa kjaki, sum er við at 
taka seg upp nú. Sjálvandi er tað 
sera hóskandi hjá Miðflokkinum, 
at hesi etisku virði verða tikin upp 
til kjaks – og ongantíð betur fyri 
teir, at samgongan hevur gjørt av, 
at í hesum máli ræður Miðflokkur­
in eina.

Vandin er, at kjakið um væl­
ferðarsamfelagið fer í skuggan. 
Sera stórar sparingar standa fyri 
framman. Annika Olsen stendur 
við størstu avbjóðingini, nú hon 
skal spara 53 milliónir krónur á 
almannaøkinum longu í komandi 
fíggjarlóg. Ætlanin hjá samgong­
uni – í øllum førum hjá Fólkaflokk­
inum – var, at størsti parturin av 
hesi sparing skuldi fremjast við at 
hækka pensjónsaldurin. Tað hevði 
jú verið so lætt. Hækka pensjóns­
aldurin eitt ár longu komandi ár, og 
so kanska eitt ár afturat ella bæði 
tvey.

Tann ætlanin varð punkterað í 
vár. Men sparingarætlanin stend­
ur við. Og hon kann bara fremjast 

við sera stórum inntrivum í væl­
ferðarsamfelagið. Samgongan skal 
gera av, hvørjar vælferðartænastur 
skulu takast av og hvørjar skulu 
skerjast munandi.

Tí  má tað ikki eydnast at køva 

kjakið um veruligan politikk við 
kegli um samkynd og fosturtøku 
– ella um fullveldisætlanina hjá 
løgmanni. Tað eru grundleggjandi 
virði í okkara vælferðarsamfelag, 
sum standa upp á spæl. Øll vita, at 
skerjingar skulu til. Tí mugu allar 
kreftir nýtast til at viðgera, hvussu 
vit best varðveita vælferðarsamfel­
agið, og hvussu vit best býta virðini 
í samfelagnum, so tað kemur øllum 
til góðar – og ikki bara teimum fáu, 
so sum sterkar kreftir í samfelag­
num vilja.

Vælferðarsamfelagið 
má ovast á breddan

Ein 45 ára gamal maður var 
leygarnáttina tikin á Summ­
arfestivalinum við nógvum 
hassji og øðrum ólógligum 
rúsevnum uppi á sær.

Narkodeildin hjá politi­
num hevur havt neyvt eftir­
lit við rúsevnum á stevnum 
og festivalum í summar, og 
hetta førdi til handtøkuna, 
sum varð framd uttan fyri 
sjálvt festivaløkið.

Tann 45 ára gamli var 
fyri í grundlógaravhoyri 
fyri afturlatnum hurðum 

leygardagin, og har varð 
hann varðhaldsfongslaður 
í fýra vikur, meðan málið 
verður kannað.

Annars hevur verið stak 
friðarligt um vikuskiftið 
– eisini, hóast túsundtals 
fólk hava verið savnað á 
Summarfestivalinum í 
Klaksvík.

– Nógvar uppringingar 
hava verið, sigur vakthav­
andi á Politistøðini í Havn. 
– Men tað hevur sum sagt 
verið ógvuliga friðarligt.

Tikin við hasji – 
annars friðarligt

Etisk virði sum skálkaskjól

Málið um festið við Fámara 
er nú endað í danska løgmál­
aráðnum, tí sakførarin hjá 
Jóhan Dalsgaard, heldur upp­
boðssølurnar hava havt so 
nógv brot á vanligar reglur, 
at hann hevur kært søluna 
til danska løgmálaráðið.

Í kæruni krevur danski 
sakførarin, Thorkild Høyer, 
at løgmálaráðið fær fatur á 
øllum skjølum í málinum, 
tí galdandi reglur ikki eru 
hildnar.

Millum annað vísir sakfør­
arin á, at tey, ið bjóðaðu upp 
á festið við Fámara, ikki bjóð­
aðu undir somu treytum, og 
at eitt nú slapp ein av teimum 

at bjóða umvegis telefonina.
Sakførarin hjá Johan 

Dalsgaard nevnir fleiri iv­
aspurningar og manglar í 
viðgerðini, og nú fæst so at 

síggja, um tað fer at flyta 
nakað í málinum, at danska 
løgmálaráðið eisini hevur 
fingið tað á sítt borð.

Fámara kært til løgmálaráðið

Ódámlig framferð, løgmaður

Tá 
mamm­
on trumfar 
moral
Hallur av Rana
kjak á síðu 9

Hóvlig­
ur vøkstur 
í Klaksvík
Gunvá við Keldu
kjak á síðu 19

